[bookmark: _Hlk133413218]TEMA I: Transparentnost rada sudova kroz unapređenje komunikacije sudova sa javnošću i jačanje ugleda sudova

1. Sudovi trebaju jačati  kapacitete u svrhu uspostave proaktivne, kontinuirane i ažurne komunikacije sa medijima i javnošću.
     
2. Predsjednici sudova trebaju preuzeti lidersku poziciju u procesu uspostavljanja planskih i proaktivnih komunikacijskih procesa.  

3. Sudovi u BiH komunikaciju sa javnošću trebaju uskladiti sa Komunikacijskom strategijom VSTV-a BiH i dokumentima koji čine Aneks Strategije, sa ciljem unapređenja transparentnosti i jačanja povjerenja javnosti.

4. Shodno Komunikacijskoj strategiji VSTV-a BiH, sudovi trebaju zauzeti otvoreniji pristup prema medijima i javnosti te posebnu pažnju posvetiti ujednačavanju prakse objavljivanja sudskih odluka, što se pokazalo značajnim elementom u poboljšanju percepcije i stavova javnosti. 


TEMA II: Efikasnost rada sudova uz poseban osvrt na stratešku ulogu predsjednika sudova

1. S ciljem jačanja integriteta, odgovornosti i kredibiliteta sudova i nosilaca pravosudnih funkcija, VSTV BiH će sistemski pratiti rad sudova kroz primjenu standarada efikasnosti i korištenjem drugih alata upravljanja stavljenih na raspolaganje predsjednicima sudova (strateških planova, planova rada, planova rješavanja predmeta, i sl.)

2. VSTV BiH će strateško planiranje, kao proces čiji je cilj unapređenje efikasnosti i kvaliteta rada sudova, koristiti kao  instrument procjene uspješnosti sudova i predsjednika sudova prilikom procesa reimenovanja.

3. VSTV BiH će nastaviti sa praksom redovnog monitoringa planova rada sudova, kao alata za procjenu upravljanja institucijom, te poduzimati potrebne mjere u slučaju odstupanja od planiranog.   

4. S ciljem osiguranja efikasnosti rada sudova i racionalnog korištenja raspoloživih ljudskih resursa, VSTV BiH će donositi adekvatne mjere kojima će se pratiti realizacija odluka i uputstava VSTV-a BiH usmjerenih na efikasan rad sudova. 

5. U cilju jačanja načela odgovornosti nosilaca pravosudnih funkcija i postizanja pune efikasnosti i kvaliteta rada sudova, nalaže se predsjednicima sudova aktivnija uloga u praćenju primjene Plana rješavanja  predmeta te uspostave sistema ravnomjerne raspodjele predmeta.


6. Predsjednici sudova će zagovarati jačanje procesne discipline u skladu sa metodologijom uspostavljenom u okviru djelovanja VSTV-a BiH, primjenom kontinuiranog monitoringa rada sudija, koristeći razvijene procese i raspoložive alate upravljanja.

7. S ciljem jačanja karijernog sistema i kvaliteta nosilaca pravosudnih funkcija, VSTV BiH će posredstvom stalnih radnih tijela, kroz politiku imenovanja nosilaca pravosudnih funkcija, razmotriti pitanje vrednovanja rada stručnih saradnika.  


TEMA III: Praćenje rada na složenim predmetima korupcije i
organizovanog kriminala

1. Potrebno je da tužilaštva ulože veće napore u procesu rada na optužnici i kompiliranja dokaznog materijala, posebno kada se radi o krivičnim djelima korupcije i organizovanog kriminala. 

Potrebno je da sudovi posvete veću pažnju ulozi sudije za prethodno saslušanje prilikom donošenja odluke o potvrđivanju optužnice.

2. S ciljem stvaranja adekvatne društvene poruke koja će osigurati generalnu i specijalnu prevenciju te imati odvraćajući efekat, nužno je pooštriti kaznenu politiku za krivična djela, posebno za krivična djela korupcije i organiziranog kriminala.

3. S ciljem efikasnog rješavanja krivičnih djela korupcije i organizovanog kriminala, predsjednici sudova će, korištenjem zakonskih ovlaštenja, organizovati rad u krivičnim odjeljenjima ili sudovima na način koji će omogućiti efikasnije postupanje i kvalitetnije odluke, posebno dajući značaj predraspravnom ročištu.

4. VSTV BiH će definirati politike, mjere i aktivnosti koje će doprinijeti jačanju regulatorne uloge Vijeća u pogledu efikasnijeg i pravovremenog rješavanja krivičnih djela korupcije. 

5. [bookmark: _GoBack]Imajući u vidu složenost i težinu predmeta organiziranog kriminala i korupcije, VSTV BiH će u narednom periodu razmotriti mogućnost poboljšanja statusa i uslova rada sudija koji postupaju u ovoj vrsti krivičnih predmeta.

6. Neophodno je osigurati mehanizame za jačanje kontinuirane saradnje na strateškom nivou između VSTV-a BiH, sudova, tužilaštava i agencija za provođenje zakona.

TEMA IV: Reorganizacija poslovnih procesa u sudovima

1. Predsjednici sudova pokazuju visok stepen opredijeljenosti za uspostavljanjem inoviranog modela rada u sudove, koji podrazumijeva adekvatnije i efikasnije korištenje unaprijeđenih znanja i vještina nesudskog osoblja kroz delegiranje administrativnih zadataka te struktuiranu obuku pripravnika i drugog nesudskog osoblja u svrhu podrške radu sudija. 

2. Postoji svijest i stav  o nužnosti neodložnog uvođenja inoviranog modela rada u sve sudove u BiH u skladu sa izrađenom metodologijom rada, stoga će VSTV BiH sa sudovima u BiH raditi na uvođenju i daljem razvoju inoviranih poslovnih procesa u sudovima. 

3. VTSV BiH će kroz blisku saradnju sa relevantnim ministarstvima pravde nastaviti sa unapređenjem vještina i znanja nesudskog osoblja koji će, primjenom metodologije razvijene reorganizacijom poslovnih procesa, doprinijeti povećanju efikasnosti i kvaliteta rada suda.


4. Predsjednici sudova će za efikasno planiranje i upotrebu novog modela rada koristiti strateški plan i program rada kao adekvatne alate za upravljanje novim modelom rada.

5. VSTV BiH će u saradnji sa ministarstvima pravde, a posredstvom Radne grupe za unapređenje poslovnih procesa u sudovima, aktivno raditi na izmjeni legislativnih propisa s ciljem uspostavljanja uslova za održivost inoviranog modela rada te se zalagati za osiguranje budžetske podrške uvođenje inoviranog poslovnog procesa u sudovima. 




